Шӧр тшупӧда уджсикасӧ велӧдан учреждениеясса студентъяслы армияысь отсрочка отсалас дінмуяслы пӧртны олӧмӧ экономикаса отрасльяс выльмӧдӧмын планъяс

Татшӧм видзӧдлас пасйис Коми Республикаса Юралысь Вячеслав Гайзер «Воинскӧй обязанносьт да военнӧй служба йылысь» оланпасӧ пыртӧм вежсьӧмъяссӧ гӧгӧрвоӧдігӧн. Документ серти, кутшӧмӧс кырымаліс талун Россияса Президент Владимир Путин, армияысь отсрочка кутасны сетны уджсикасӧ велӧдан организацияясса студентъяслы арлыд вылӧ видзӧдтӧг.

«Кыв шутӧг, федеральнӧй оланпасӧ пыртӧм вежсьӧмъясыс бурӧсь. Талунӧдз отсрочкасӧ сетісны сӧмын сэтшӧм зонъяслы, кодъяс босьтчисны велӧдчыны шӧр тшупӧда уджсикасӧ велӧдан уджтасъяс серти 9  класс бӧрын да налы эз на тыр кызь арӧс. Ӧні жӧ отсрочкасӧ кутасны сетны уджсикасӧ велӧдан организацияясса быд студентлы сы вылӧ видзӧдтӧг, кутшӧм налӧн велӧдчыны пыригӧн велӧдчан подулыс. Татшӧм выльтор пыртӧм вӧсна том йӧз вермасны велӧдчыны уджтас серти велӧдчӧмысь орӧдчывтӧг. А босьтӧм тӧдӧмлунъясыс отсаласны том войтырлы кыдзи армияын служитігӧн, сідзи и сы бӧрын — гражданка дырйи уджсикас серти удж корсигӧн. Менам видзӧдлас серти, федеральнӧй оланпасӧ татшӧм стӧчмӧдӧмъяссӧ пыртӧмыс отсалас системнӧя дасьтыны дінмуса да и став странаса экономикалы колана уджсикасын шӧр тшупӧда тӧдӧмлунъяса квалифицируйтӧм специалистъясӧс», - пасйис Вячеслав Гайзер.
